
 

PROF MS MAKHANYA, HLOGO LE MOTLATŠAMOKHANSELIRI 

POLELO YA KAMOGELO LE TSEBIŠO YA 

MOTLATŠAMOAHLODIMOGOLO WA PELENG, MOAHLODI DIKGANG 

MOSENEKE  

Ke a leboga, Mosepediši wa Modiro: Prof Olaotse John Kole, Motlatša 

Hlogophethiši wa Lefapha: Kholetšhe ya Molao, Yunibesithi ya Afrika 

Borwa  

• Moahlodi Dikgang Moseneke, Motlatšamoahlodimogolo wa Peleng 

wa Repabliki ya Afrika Borwa 

• Mna Nathi Mthethwa, Tona ya Dipapadi, Bokgabo le Setšo 

• Prof Wiseman Nkuhlu, Mokhanseliri wa Yunibesithi ya Pretoria 

• Bahlomphegi, Batseta le Bakomišenare ba Godimo bao ba emetšego 

dinaga tša go fapana ka mo Afrika Borwa 

• Prof Veronica McKay, Motlatšahlogo wa Nakwana: Go Ruta, Go 

Ithuta, Tšhomišano le Setšhaba le Thekgo ya Baithuti  

• Prof Vinesh Basdeo, Hlogophethiši ya Lefapha: Kholetšhe ya Molao 

• Maloko a Bolaodiphethiši a Unisa le Bolaodikatološo bjo bo lego 

gona  

• Baemedi ba mafapha a go fapana a setšhaba sa tša molao bao ba 

nago le rena lehono  

• Baemedi go tšwa go ditheo tša thuto ya godimo le mekgatlo ya 

dinyakišišo 

• Maloko a setšhaba sa kgwebo  

• Baemedi go tšwa mekgatlong ya baithuti ya go fapana bao ba lego 

gona 

• Baeng bao ba memilwego 

• Basadi le banna  

 

Dumelang ka moka ga lena.  

 

Ke lethabo leo le fapanego, gape, go le amogela le go le tsebiša 

Moahlodi Dikgang Moseneke, Motlatšamoahlodimogolo wa Afrika 

Borwa wa Peleng, yoo ka ge ka moka le tseba, e lego o mongwe wa 

dialoga tša maemo a godimo kudu tša Unisa.  

 

Seo ba bantši ba lena go nago le kgonagalo ya gore le ka no se be le sa 

se gopole ke gore ka 2008, Moahlodi Moseneke e be e le 

seboledisegolo kgobokanong ya pulo ya dithuto ya rena moo a 

boletšego gabotse kudu ka ga yunibesithi ye, Yunibesithi ya Afrika 

Borwa, setheo sa gagwe seo a ithutilego go sona (his alma mater), le 

karolo e bohlokwa yeo e ralokilego mo bophelong bja gagwe. Se e be e 

le tsela ya go bontšha karolo e bohlokwa ya thuto, le diyunibesithi, ka 

go tlhabollo le tšwelopele ya setšhaba.  

 

Mo nakong yeo e kopana, Moahlodi Moseneke ga se a swara 

batheeletši ba gagwe ba kgahlegile ka tlhonamo le bohlale bjo bo 

feletšego fela, eupša gape o ile a thuša o mongwe le o mongwe go 

kwešiša boleng bja, le karolo yeo e bapetšego ke yunibesithi ye ka nako 

ya matšatši a boima a kgethologanyo, le ge go le bjalo a tliša šedi go 

nnete ya gore le ge e atlegile go aba thuto, ga se ya atlega go 

tshepedišo ya meletlo ya dialoga yeo e kopantšwego. Tšona di be di 

arogantšwe go ya le ka merafe. Ke lebaka leo, MaAfrika Borwa a 

mangwe a bathobaso ba ile ba kgetha go se aloge ka fase ga maemo ao, 

e bile go molaleng gore ka moka bao ba bego ba le kgolegong le bona 

ga se ba kgona go aloga. Yunibesithi ya Afrika Borwa e mpsha ka go 

latelana e ile ya swara meletlo ya dikapešo ya go ikgetha go la Pretoria 

le Cape Town, go leka go phošolla mabošaedi ao a direlwego nako ye e 

fetilego. Se se bontšha boipušo bja monagano wa gagwe. Moahlodi 

Moseneke ga se nke a tswaka kgato ya botho, goba go phadimiša 

nnete. O šomile ka botshephegi bja godimo kudu ge a be a dira 

mošomo wa gagwe e bile ka go dira bjalo o ikhweleditše mohuta wa 

tlhompho le go ratiwa ga nnete go go bjalo moo ba mmalwa ba ka 

ikgantšhago ka tšona.  

 

Boipušo bja mogopolo wa Moahlodi Moseneke ga se ka dinako ka moka 

moo bo bego bo amogelwa gabotse le ka botlalo, bo tlile ka tefelo 

maemong a mangwe. Eupša motho o belaela gore – bjalo ka ge e le 

tlwaelo ka batho bao ba nago le botshephegi bja nnete, bao ba sego ba 

ikemišetša go tlogela kokwane ya tironnete – o be a phela a itokišeditše 

go, e bile a ikemišeditše go amogela, dipoelo tše bjalo. Ka nnete, re ka 

hlagiša boikokobetšo le tebogo fela gore re sa na le banna le basadi bao 

ba nago le maitshwaro a mabotse ka mo nageng ya rena bao ba sa 

tšhabego go tšweletša dikakanyo tša bona le go kgatha tema ka go 

dingangišano, le ge e le gore ditaba tša gona di tletše ka maikutlo goba 

ke tšeo di sa rategego. Dilo tše dintši di boletšwe ka ga nyakego ya 

poledišano le therišano yeo e hlonamilego ye bohlale ya setšhaba. Ka 

nnete, ke tšona ditumelo tše, moo re ikemišeditšego go di bjala ka mo 

Unisa. Moahlodi Moseneke, Mohlomphegi, o beile mohlala o mobotse 

mo tabeng yeo.  

 

Se sengwe gape seo se kgahlišitšego ka gare ga polelo yeo, basadi le 

banna, ke gore Moahlodi Moseneke ga a dumele ka maatla fela gore go 

šoma ka maatla le thuto ke dirišwa tše bohlokwa go bophelo bja 

katlego le kgotsofalo; gape o bontšha seo ka lentšu le tiro. Sa gagwe ke 

kgopolo ya gore tlhokomelo le intasteri di a nyakega gore o šale morago 

toka ya leago maemong a mangwe le a mangwe. Se ke a dumela gore 

ke thuto yeo ba bantšhi ba tla šomago gabotse go ithuta ka nako ye e 

lego gore potego le botshepegi ka go tiro ya mošomo wa motho o 

mongwe e bonalago e le selo se boima seo se ka šalwa morago go fetiša 

dipoelo tša tlhago tša maitshwaro a mabotse, go šoma ka maatla ga 

nnete.  

 

Eupša tshepedišo ya go bopa e thomile kae? 

 

Moahlodi Dikgang Moseneke o belegwe ka Disemere 1947 ka 

Toropokgolong ya Tshwane, e lego moo a tsenego sekolo sa praemari le 

sekontari. Ka mengwaga e 15, ge a be a le ka go mphato wa seswai, 

Moseneke o ile a swarwa, a tswalelelwa le go bonwa molato ka go tiro 

ya kgahlanong le kgethollo. O ile a ahlolelwa mengwaga e 10 

kgolegong, yeo a e feditšego go la Robben Island. Moseneke o ithutile 

marematlou wa gagwe gammogo le BA ya Seisimane le Saense ya 

Dipolitiki le tikrii ya B Juris. Ka morago o ile a phetha tikrii ya LLB. Ditikrii 

tše ka moka tše tharo di abilwe ke Yunibesithi ya Afrika Borwa.  

Moseneke o thomile mošomo wa gagwe wa profešenale bjalo ka 

klereke ya moemedi wa semolao go Klagbruns Inc go la Pretoria ka 

1976. Ka 1978 o ile amogelwa le go šoma bjalo ka ramolao le 

mošomimmogo mengwaga e mehlano mo femeng ya molao ya 

Maluleke, Seriti le Moseneke. Ka 1983 o ile a bitšwa ka go Mokgatlo wa 

Baemedi le go šoma bjalo ka mmoleledi go la Johannesburg le Pretoria. 

Ka morago ga mengwaga e lesome, ka 1993, o ile a hlatlošetšwa go 

maemo a go ba moemedimogolo. Ka yona nako yeo o ile a šoma go 

komiti ya setegniki yeo e hlamilego Molaotheo wa Nakwana wa 1993. 

Ka 1994 o ile a bewa bjalo ka Motlatšamodulasetulo wa Khomišene ya 

Dikgetho ya go Ikema, yeo e sepedišitšego dikgetho tša mathomo tša 

temokrasi ka mo Afrika Borwa.  

 

Ka Setemere 1994, ge a be a sa šoma bjalo ka moemedimogolo, 

Moseneke o ile a amogela maemo a nakwana go Lefapha la Profense la 

Transvaal la Kgorotsheko ya Godimo. Pele ga peo ya gagwe bjalo ka 

Moahlodi wa Kgorotsheko ya Molaotheo, ka Nofemere 2001, 

Moseneke o ile a bewa bjalo ka Moahlodi wa Kgorotsheko ya Godimo 

go la Pretoria. Ka la 29 Nofemere 2002 o ile a bewa bjalo Moahlodi wa 

Kgorotsheko ya Molaotheo, gape ka Phupu 2005, Moseneke o ile a 

bewa Motlatšamoahlodimogolo wa Repabliki ya Afrika Borwa.  

Moseneke ke leloko leo le hlotšego Mokgatlo wa Baemedi wa 

Bathobaso le Mokgatlo wa Bosetšhaba wa Baemedi ba Temokrasi wa 

Afrika Borwa.  

 

Ka 1986 Moseneke o ile a bewa bjalo ka serutegi seo se etelago le bjalo 

ka mofahloši ka go Sekolo sa Molao sa Columbia, Yunibesithi ya 

Columbia, New York. Ke mokhanseliri wa mathomo wa Pretoria 

Technikon e bile o ile a šoma bjalo ka Mokhanseliri wa Yunibesithi ya 

Witwatersrand. Mo mengwageng ye 20 ya go feta, Moseneke o badile 

dingwalwa tše dintši tša dinyakišišo dikhonferenseng tša molao le tša 

kgwebo e bile o gatišitše dingwalwa tše dintši tša dithuto ka go dijenale 

tša molao tša mo gae le tša moše wa mawatle. O swere ditikrii tša 

tlhompho tša bongaka tše dintši e bile ke moamogedi wa difoka tše 

dintši tša tlhompho, go dira mošomo le go mešomo e mebotse kudu go 

fetiša.  

 

Moseneke o nyetše Mme Khabo Moseneke e bile ba na le morwedi le 

barwa ba bedi. 

 

Moahlodi Moseneke, re hlomphegile kudu go ba benggae ba thakgolo 

ye, yeo e šetšego e retilwe bjalo ka “pono ya leihlo la nonyana ya ditaba 

tša molaotheo tša nako yeo”. Go latela puku ya mathomo yeo e 

ratilwego kudu ya bo bitšwa My Own Liberator, puku ye ya bobedi e 

dira khuetšo ye e hlwekilego gape e botse go ditaba tše dintši tšeo re 

šoganago le tšona bjalo ka setšhaba, kudu maemo a taolo ka nageng ya 

rena le ka katološo go maemo a maphelo a protšeke ya rena ya 

temokrasi. Gabotse, Moahlodi Moseneke, dipuku tše di hweditše 

tumišo e bjalo, motho a ka swarelwa ge a ka nagana gore o fetile ke 

talente ya gago!  

 

Moahlodi Moseneke, re hlomphegile kudu go ba benggae ba thakgolo 

ye, moo e lego gore kelo e nnyane e fetoga tlhompho e kgolo yeo o re 

tlišeditšego yona bjalo ka yunibesithi. 

 

O amogetšwe kudu, Mohlomphegi. Re lebeletše go ipshina ka 

ditshepedišo tša moletlo tše di latelago. 

 

Ke a le leboga.  

 

 


